
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________

   KUVENDI I KOMUNËS
   01 Nr.060/01-31599/2025
   Datë.26.06.2025
                                                               PROCESVERBAL
Nga mbledhja e gjashtë e rregullt e Kuvendit të Komunës së Gjakovës për vitin 2025 e mbajtur me datë 26.06.2025, me fillim në orën 10.00, në sallën  Solemne të Pallatit të Kulturës,  rruga “UÇK”-Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës.
Në mbledhje marrin pjesë 29 anëtarë të Kuvendit të Komunës: z. Agustin Shala, , z. Nik Hiseni, z. Hekuran Hoxha, znj. Ermira Mehmeti, z. Besim Kadrija z. Him Zeqa, znj. Teuta Pallaska Milla, z. Valon Pnishi, znj. Albulena Zuka Vokshi., z. Shpend Bajrami, z. Mustafa Domi znj. Diana Qarkaxhiu, znj. Shqipe Fejza, z. Ali Tafarshiku, z. Ngadhnjim Dana, z. Ledian Rexha, z. Kreshnik Alijaj, z. Labehat Sadrija, z. Bashkim Gashaj, z.Liridon Dula, z. Teki Shala, znj. Besarta Lekaj, znj. Saranda Hoda, znj. Lerena Kameraj, z. Besim Ndau, znj. Krenare Bushaj, z. Ardian Nushi, z. Fazli Hoxha.
Mungojnë: z. Agon Dobruna,  znj, Albina Sadrija-Asllani me arsye. 

dhe, znj. Mimoza Shala,  znj. Lirianda Dahsyla, z. Ermal Kusari z. Nexhdet Morina, pa arsye. 

Të pranishëm të tjerë: I nderuar Kryetar i Komunës z. Ardian Gjini, i nderuari Nënkryetari i Komunës z. Flamur Fetahaj, Drejtor të Drejtorive Komunale,  përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal. 

Sot e kemi mbledhjen e gjashtë të Rregullt të Kuvendit të Komunës për vitin 2025, Materialin dhe ftesën për këtë mbledhje ju kemi shpërndarë sipas afateve të parapara ligjore. Të pranishëm në këtë mbledhje janë 30 anëtarë, z. Agon Dobruna dhe znj. Albina Sadrija  kanë njoftuar se nuk munden me marr pjesë në këtë mbledhje andaj meqenëse ekziston Kuorumi po fillojmë me mbledhjen. 

Rendin e ditës me ftesën dhe materialet e mbledhjes ju kemi dërguar me kohë sipas afateve ligjore, sot e kemi kërkesë për 3 pika shtesë të rendit ditës.

1. Shqyrtimi dhe miratimi i marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë. 

2. Propozim Vendimi për mbështetje financiare të  Klubi i Futbollit KFC ”Vëllaznimi”.  

3. Propozim Vendimi për mbështetje financiare të Klubi  Basketbollit  KB “Vëllaznimi” Meshkuj.

Procedurat e kërkojnë që këto propozime të votohen një nga një që të hyjnë në rend dite, A ka dikush ndonjë diskutim sa i përket rendit të ditës. Meqenëse nuk ka diskutime .
1.E qes në votim që Shqyrtimi dhe miratimi i marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë  të diskutohet si pikë 4 e rendit të ditës në këtë mbledhje. Kush Është: Për, Kundër, Abstenim.

Nga anëtarët e pranishëm të Kuvendit Unanimisht u votua por për këtë pikë. 
2. E qes në votim që Propozim Vendimi për mbështetje financiare të  Klubit të Futbollit KFC ”Vëllaznimi” të diskutohet si pikë 5 e rendit të ditës në këtë mbledhje.  Kush Është: Për, Kundër, Abstenim.
Nga anëtarët e pranishëm të Kuvendit Unanimisht u votua por për këtë pikë. 
3.E qes në votim që Propozim Vendimi për mbështetje financiare të  Klubit të Basketbollit  KB ”Vëllaznimi” Meshkuj të diskutohet si pikë 6 e rendit të ditës në këtë mbledhje.  Kush Është: Për, Kundër, Abstenim.
Nga anëtarët e pranishëm të Kuvendit Unanimisht u votua por për këtë pikë. 
E Qes në Votim  Miratimin e Rendit të Ditës sipas Ftesës që e keni marrë me këto 3  pika shtesë, Kush Është: Për, Kundër, Abstenim.
Rendin e ditës me ftesën dhe materialet e mbledhjes ju kemi dërguar me kohë sipas afateve ligjore,  a ka dikush ndonjë diskutim sa i përket rendit të ditës. 

E Qes në Votim  Miratimin e Rendit të Ditës sipas Ftesës që e keni marrë, Kush Është: Për, Kundër, Abstenim.

Nga anëtarët e pranishëm të Kuvendit Unanimisht u votua por Rendit të ditës, pas votimit u miratua Ky : 
RENDI  I  DITËS

1. Shqyrtimi i procesverbalit të mbledhjes së mbajtur me datë 21.05.2025.

2. Pyetje për ekzekutivin nga anëtarët e Kuvendit.

3. Shqyrtimi dhe Miratimi i Kornizës Afatmesme (Buxhetore) e Shpenzimeve (KAB) 2026-2028.
4. Shqyrtimi dhe miratimi i marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë . 
5. Propozim Vendimi për mbështetje financiare të  Klubit të Basketbollit  KB ”Vëllaznimi” Meshkuj.
6. Propozim Vendimi për mbështetje financiare të  Klubit të Basketbollit  KB ”Vëllaznimi” Meshkuj.
7. Raporti i Kryetarit mbi gjendjen ekonomiko-financiare dhe  zbatimi i planeve Investuese në Komunën e Gjakovës  për periudhën Janar-Qershor 2025.

8. Shqyrtimi i raportit rreth aktiviteteve të KKSB-së.

9. Raporti i Monitorimit dhe Vlerësimit të  Planit Zhvillimor Komunal dhe Hartës Zonale Komunale.
10. Raporti vjetor i N.P.L “Stacioni i Autobusëve” në Gjakovë për vitin 2024 .
11. Të ndryshme.
1. Pika e parë e rendit të ditës: Shqyrtimi i procesverbalit të mbledhjes së mbajtur me datë 21.05.2025.

Kryesuesja: Për këtë pikë të rendit të ditës e kemi Shqyrtimi i procesverbalit të mbledhjes së mbajtur me datë21.05.2025, a ka dikush ndonjë diskutim sa i përket Procesverbalit. 

Meqenëse nuk ka diskutime e qes në votim Miratimin e procesverbalit të mbledhjes së mbajtur me datë 21.05.2025.Kush është: Për, Kundër, Abstenim. Nga anëtarët e pranishëm të Kuvendit të Komunës unanimisht u votua por  procesverbalit .
2. Pika e dytë e rendit të ditës: Pyetje për Ekzekutivin nga anëtarët e Kuvendit .
Kryesuesja: Për këtë pikë të rendit të ditës, e kemi pyetje për ekzekutivin, e hapi diskutimin për këtë pikë të rendit të ditës.
z. Shqipe Fejza: Pyetja ime ka të bëjë për banorët e fshatit Cermjan  në lagjen Gjakja që kanë kërkuar që sa vite me radhë asfaltimin  dhe ndriçimin e rrugës në këtë lagje, pyetja tjetër ka të bëjë me rrugën Bujar Roka e cila ka filluar ndërtimin që nga viti 2019 me fonde të qeverisë qendrore kompania ka punuar në ketë rrugë në vitin 2021 ne i kemi ngrit disa herë kërkesat e banorëve të kësaj rrugë për trotuaret ka pasur aksidentet që kanë ndodhur këtu, për shenjëzim etj dhe përgjigjeje e kemi marrë se aty nuk është ka punohet për shkak të ngritjes së çmimeve pyetja është pse nuk është ndërprerë kontrata në vitin 2021 kur çmimet janë ngritur por është ndërprerë tani në vitin 2024 a është kjo mënyra e bojkotit që po bëhet punëve që po kryhen nga qeveria,  pyetja tjetër për këtë rrugë është nga një banorë i asaj rrugë që tani është duke u punuar ka pyetur për trotuarin që po ndërtohet nga ana e erenikut ku nuk ka shumë banorë dhe pjesa tjetër që ka banorë dhe ka kërkesa nuk po ndërtohet trotuari dhe ky qytetar ka bërë pyetje edhe në Drejtorin e infrastrukturës dhe përgjigjja që e kanë marrë është se do të ndërtohet vetëm në anenë djathtë të rrugës sepse ju jeni të atyre që nënkupton të Vetëvendosjes.

Kryetari: Është befasuese me i dëgjua këto fjalë tani sepse unë nuk jam ardhur tani në pushtet, për rrugët  nëpër fshatra ka qenë vetëm një kriter që ka qenë fillimisht të asfaltohen rrugët më të gjata në fshatra dhe asnjëherë të vetme as unë as drejtorët nuk kemi pyetur me cilën parti jeni, le të del dikush e të dëshmon të kundërtën është e lehtë me dal këtu me than po thonë e atë fjalë e thotë vet pa i thënë askush po kjo nuk është në rregull. Në fshatin Cermjan investimet kanë qenë mjaft të mëdha dhe në Cermjan është kryer kanalizimi që nuk është kryer në fshatrat tjera ka me u krye dhe rruga në lagjen Gjekaj është votuar në buxhet në shtator tek rruga Bujar Roka është me fonde të ministrisë është punuar por për shkak të rritjes së çmimeve dhe ngjarjeve që kanë ndodhur është shkëputur kontrata është lidh kontrata e re dhe prapë është me mjete të qeverisë duke u bazuar në memorandumin e vitit 2019 dhe tani rruga është e kontraktuar për me u krye komplet fondet janë të zotuara nga qeveria, atë temat që u than se janë me Vetëvendosje dhe gjëra të tjera ato tema nuk ekzistojnë në mendjen time dhe të qeverisjes sime.

z. Ngadhnjim Dana: Fillimisht kryetar  nuk mundësh  me i përend ashtu njerëzit që nuk janë prezent, sepse  po e demanton vetveten sepse në fjalinë tënde e the se jemi ulur me kryetar të nëndegëve e i kemi vendosur prioritetet.
Kryetari: Unë  e thashë se jemi ulur me kryetarët e Këshillave Lokal dhe jo me kryetarët e nëndegëve sepse kryetarët e këshillave Lokal nuk janë vetëm të AAK-së ne ata i thirrim dhe vazhdimisht vijnë në  takime.
z. Teki Shala: Unë e kamë një pyetje rreth kadastrës ku ditë më parë drejtori i kadastrës ka njoftuar që në projektin e qeverisë është edhe Zona e Rugovës dhe ka kërkuar që unë të bashkëpunoj dhe të njoftojë qytetarët dhe tani e kemi marrë informatën që zona e Rogovës është hekë nga ky projekt dhe tani ka shumë pakënaqësi pse është heq dhe kërkoj sqarime nga ju z. Kryetar pse ka ndodhur kjo. Për mbeturinat inerte kemi kërkuar qe sa herë dhe përgjigjeje ka qenë në vrazhdësi se nuk po na lejon ministria dhe ambienti po shkatërrohet andaj pyetja është se çka duhet të bëjnë qytetarët të vazhdojnë me i ndotë lumenjtë apo si të veprojnë. A ka diçka konkret për renovimin e shkollës së Rugovës sepse gjendja është me e keqe në tërë komunën e Gjakovës e ditë më parë keni thënë se ky projekt është marrë nga Ambasada Amerikane.
Kryetra: Për projektin e Kadastrës jemi njoftuar vendimi i agjencisë  kadastrale të Kosovës ka qenë se hap tender për rregullime kadastrale në disa zona të Kosovës një ndër këto zona ka qenë edhe zona  e Rugovës Komuna e ka marrë përsipër me i njoftua qytetarët dhe me i asistua me dokumente kadastrale dhe për arsyen që janë hekë disa zona është se nuk kanë pasur mjete të mjaftueshëm nuk kamë ndonjë informatë tjetër, për mbeturinat inerte 5 herë i kemi drejtuar Ministrisë me lokacione të ndryshëm, për shkollën në Rogovë ne e kemi kërkuar edhe një herë ri konfirmimin nga ambasada dhe do të bëhet rehabilitimit total i shkollës Haxhi Hoti në Rogovë dhe po presim e dini se fillimisht e kemi pasur një kontratë me bashkimin evropian dhe ka dështuar dhe pasi ne e kemi filluar buxhetin është ofruar ambasada Amerikane.

z. Ali Tafarshiku: Nga debati për projekte politike uroj që kjo mendësi të ndryshohet sepse mu kujtua një projekt i cili ka qanë i buxhetuar në vitit 2018 dhe sot jemi në vitin 2025 dhe nuk e di për çfarë arsye ende nuk është realizuar është fjala për rrugën Dom Gjoni në fshatin Kushavec. Për funksionimin e sahat kullës qe sa kohë nuk është funksionalizuar, është shumë e nevojshme funksionimi i zyrës së turizmit sepse është e nevojshme që turistët të orientohen përmes kësaj zyrë, pyetja tretë ka të bëjë me rrugën Bujar Roka më intereson që rruga nga ura Ereniku e deri tek Udhëkryqi në hyrje të shkukëzes mungesa e trotuareve e shtegut të çiklizmit e ndriçimit publik kjo është një rrugë më e frekuentuar në Gjakove dhe ka mbetur në atë gjendje, kemi disa ankesa për mungesën e pusetave në disa lokacione, për pendën e ujitjes në mes të fshatrave Skivjan dhe Dujakë kërkoje që të përfshihet në KAB sepse është projekt i domosdoshëm, çka është ka ndodhë me komunën e  re sepse përfundoj edhe ky mandat e ne ende mbetem në objektin e vjetër, e kemi kërkuar rregullimin e sheshit Beqir Kastati sepse është degraduar aj shesh dhe kalimi është bërë i pa mundshëm, si dhe kërkojmë që të bëhet pastrimi i rrugëve kryesore sepse po ndoten shumë nga makineritë e rënda që po bëjnë ndërtime në qytetet.
Kryetari: Rruga në lagjen Dom Gjoni ka qenë një pjesë private dhe një pjesë publike dhe në këtë vit është e  buxhetuar pjesa që është publike, në këto dit do të formohet një komision që do të merret me shqyrtimin e kërkesave për ndërtimin e rrugëve private sepse kemi shumë raste që një rrugë private është bërë si lagje përdoret për publikun dhe i lidh dy zona që ka shumë shtëpi atë rrugë duet të kthejmë në pronë private e tani asfaltohet e për ketë bëhet formimi  i komisionit, për sahatet kullën e kemi buxhetuar e kemi prokuruar dhe ka dështuar një herë tani është rihapë procedura e prokurimit dhe duhet me e ndërruar komplet  mekanizmin, për zyrën e Turizmit është vendos monitori tek zyra e turizmit ku të gjitha kanë qasje në të dhe munden me kërkuar çka do që deshirojnë, për trotuaret në shkugëz ideja ka qenë me e bërë trotuarin nga ura e deri tek hyrja në shkukëz prona ka dalë krejtësisht private madje edhe rruga e asfaltuar në disa vende ka hyr në pronë private dhe për këtë arsye e kemi vendos urën dhe tani pas përfundimit të projektit të rrugës Bujar Roka do të ecin qytetarët në trotuaret e kësaj rruge, pusetat në vazhdimësi i vendosim e kemi kontratën dhe edhe pse po dëmtohen apo vjedhin vazhdimisht, për pendën e ujitej në mes të fshatrave skivjan dhe Dujakë do të marrim informatë për objektin e ri të komunës kemi biseduar qe disa herë është projekt i kontraktuar nga BE-ja dhe tani bëhen 7 vite që ne kemi dal nga aji objekt, dhe tani është tepruar ne kemi komunikuar edhe me përfaqësuesit e i kemi kërkuar që të merret një qëndrim sepse afatin që e ka dhënë vet kompania ka qenë 31 korrik. Për sheshin Beqir Kastrati në vjeshtën e vitit të kaluar KVE-ja e ka plastiku gypin dhe nuk ka më probleme aty dhe ne do të shikojmë si është e mundur që të veprojmë aty, për larjen  rrugëve e kemi ndalë gjatë verës sepse më është sugjeruar që mos të lahet asfalti sepse shkatërrohet shumë më shpejtë. 
Kryesuesja: Meqenëse nuk ka diskutime të tjera i shpalli të mbyllura diskutimet për këtë pikë.
3. Pika e tretë e rendit të ditës: Shqyrtimi dhe Miratimi i Kornizës Afatmesme (Buxhetore) e Shpenzimeve (KAB) 2026-2028.

Kryesuesja: Për këtë pikë të rendit të ditës e kemi Shqyrtimi dhe Miratimi i Kornizës Afatmesme (Buxhetore) e Shpenzimeve (KAB) 2026-2028, prezent e kemi Drejtorin e drejtorisë për Buxhet dhe Financa z. Durim Halilaj të cilin e  ftojmë që ta merr fjalën. 
z. Durim Halilaj: Drejtoria për Buxhet dhe Financa e ka pranuar qarkoren e parë buxhetore të lëshuar nga Ministria e Financave për përgatitjen e vijueshmërisë së buxhetit për vitin 2026 dhe dy viteve pasuese. Sipas Qarkores së parë buxhetore nr.2026/01 për Komuna, të lëshuar nga ana e MFPT, me datë 15 Maj 2025, Granti i përgjithshëm për Komunën e Gjakovës, për vitin 2026 është paraparë në shumë prej 16,347,820.00 €, për Arsimin para universitar të Komunës së Gjakovës, për vitin 2026 është paraparë Granti në shumë prej 13,516,159.00 €, për Shëndetësinë primare të Komunës së Gjakovës, për vitin 2026 është paraparë Granti në shumë prej 4,775,264.00 €.

Financimi për teatro për vitin 2026 është aprovuar përseri për Komunën e Gjakovës dhe komunat tjera nga Komisioni i Granteve.

Në total janë të parapara 323,878.00 € prej të cilave 276,659.00 € të destinuara për paga dhe 47,219.00 € për subvencione.
Me Qarkoren buxhetore nr. 2026/01, për komunën e Gjakovës, për vitet: 2026 – 2028 është përcaktuar Planin i të hyrave vetanake si vijon: Viti 2026..................6,820,123.00€, Viti 2027 ..................7,321,470.00 €, Viti 2028 .................. 7,352,603.00 €.
Për vitin 2026 Komunës sonë iu është ndarë buxhet fillestar në shumë prej 42,393,244.00 €, nga të cilat Garanti Qeveritar 34,639,243.00 € (81.70%), të hyra vetanake 6,820,123.00 € (16.08%), buxhet ekstra për shërbime rezidenciale 610,000.00 € (1.43%) i cili buxhet përbën shumën prej 42,393,244.00 €, apo për 1,808,877.00 € në total më i lartë se për vitin aktual 2025.
Në këtë qarkore ka pasur disa ndryshime e këtu vlen të cekët se me ligjin e ri të pagave Komuna e Gjakovës obligohet që me buxhet vetanak ta mbuloj këtë kosto dhe struktura e Buxhetit Komunal  sipas vlerësimeve të para për vitin 2026 duket si vijon: Paga dhe mëditje 21,750,000.00 € apo 51.61% pra rritja e kësaj qarkoreje pre 1.8 milion euro nuk mjafton për me i mbuluar rritjen në kategorinë  e pagave dhe jemi detyruar që ti mbulojmë prej kategorive tjera sepse ka rritje afër 3 milion euro në krahasim me pagat e vitit të kaluar, në kategorinë Mallra dhe shërbime 4,860,000.00€ apo 11.53%, Shpenzime komunale 1,010,000.00 € apo 2.40%, Subvencione 1,102,000.00 € apo 2.61%, Investime kapitale 13,421,244.00 € apo 31.85% pra në total 42,393,244.00 €.   

Ne si drejtori jemi bazuar në qarkoren buxhetore dhe direktivat e Ministrisë së financave dhe pastaj e kemi dërguar një qarkore të brendshme ku i kemi marrë edhe kërkesat nga drejtorit komunal po ashtu obligative e kemi që ti ndërlidhim projektet me vitin aktual nëse një projekt i caktuar ka qenë i planifikuar në KAB ne i kemi buxhetuar obligimet kontraktuale dhe gjatë dëgjimeve buxhetore do të shikojmë edhe për projektet e reja që të futen në Buxhetin e  vitit 2026 .

 z. Ali Tafarshiku: Nga ajo që është diskutuar në mbledhjen e  KPF-së dhe ato që u sqaruan sot këtu nga drejtori logjikshëm na shtyjnë ti bëjmë disa pyetje lidhur me investimet kapitale, fillimisht shumat e ulëta të projekteve apo kufjeve buxhetor janë arsyetuar nga ju me vendimin për rritjen e  pagave andaj pyetje është si ka mundësi me reflektua ngritja e pagave në kategorinë  investimeve kapitale, në projeksionet e vitit 2026 a duhet me pas aq shumë ndryshim KAB-i me Buxhetin e vitit 2026 sepse këtu janë vetëm 161,318€ të planifikuara ndërsa në 2027-2028  kalon kjo shifër me miliona pse ky ndryshim, tek kodet e infrastrukturës rrugore është bërë përgjithësimi i emërimeve nuk po dihet se për cilat rrugë po bëhet fjalë, ndryshimi i rrugëve në Razinë po më intereson me e ditë se për cilat rrugë bëhet fjalë, rruga Skenderbeu, Ganimete Terbeshi dhe rruga në Lagjen Gecë tri rrugë kryesore të Qytetit a ka mundësi me i hek krejt këto rrugë sepse me nga 50,000€ nuk mundet me u krye ndonjë  punë me këto mjete kjo shumë për këto rrugë është absurde, ka zhvendosje të dy rrugëve me rëndësi që janë shumë të rëndësishme, si tek ndërtimi dhe asfaltimi i rrugës Goden Zylfaj Prush si dhe për ndërtimin e rrugës Maja e Kurorës që janë bartur në vitin 2027, për shpronësimet tek kadastra nuk po arrijmë me kuptuar se si janë realizuar projekte pa u  kryer shpronësimet, për shërbimet rezidenciale ku shkojnë këto mjete sepse ne e kemi HANDIKOS ku  shkojnë tani këto mjete, Tek Kultura për Galerinë e Arteve janë ndarë 20,000€ për vitin 2028 a aq e pa rëndësishme është galeria e arteve, si dhe për ndërtimin e  Qendrave rinore janë ndarë 200.000€ ku janë ato qendra rinore dhe  nga kjo po del se po mungon orientimi për zhvillim Ekonomik pra nuk ka as një ide për zhvillimin  ekonomik.
Kryetari: Bashkëfinancimi është nëse ka ndonjë donacion dhe nuk mundemi me e ditë afatgjatë a ka donacione andaj ne duhet të kemi fonde për bashkëfinancim, për këto fonde janë fondet që i kemi premtuar investimet në kanalizime dhe këto bashkëfinancime janë përshaka se janë asete të KRU Gjakova, për rrugët në fshatra janë pikërisht ashtu sikur që thash më herët se do të  formohet një komision që do të vlerësoj kërkesat e qytetarëve, për rrugët në Rezinë kanë të bëjnë me rrugët në qytetin e ri që nuk kanë me u asfaltua menjëherë por vetëm duhet me u hap rrugët, për 3 rrugët në qytet që u përmenden e që ka mjete pak të ndara dhe rruga Rezinë- Bordosanë këto janë rrugët më të kushtueshme, ajo shumë e ndarë nëpër kodet e këtyre rrugëve na mundësojnë për me i zhvillu procedurat e prokurimit e kjo ne na mundëson që mos të kemi vonesa në realizimin e  këtyre procedurave, për rrugët Goden Zylfaj Prush do të mëremi në këtë çështje dhe për majën e kurorës jemi duke punuar në këtë drejtim, për rritjen e pagave janë më të larta dhe nuk i ka mbuluar qeveria por jemi detyruar ne si komunë me i mbulu, po është e vërtetë që kemi më shumë punëtor por ne si Gjakove i kemi dy institucione që janë Shkolla e Muzikës dhe e kemi Konviktin. Për parkun e  biznesit që disa vite ne kemi kërkuar që të marrim pronën nga AKP-ja por nuk kemi marrë përgjigjeje, për bizneset ne i kemi subvencionuar por janë subvencione të vogëla sepse e ne nuk mundemi më shumë me i subvencionu , Memorandumi për renovimin e  stacionit të autobusëve me ministrinë e Zhvillimit Rajonal ka dal i suksesshëm, për Qendrën Rinore jemi duke punuar ne i kemi rrit fondet dhe jemi ka punojmë. 

z. Teki Shala: Ky dokument është shumë i rëndësishme në të cilin përcaktohet se ka do të shpenzohen parat publike për vitet e ardhshëm, u tha edhe nga parafolësi se te bashkëfinancimet për dy vite mjetet janë të grupuara që është dashur të shpërndahen. Ne i kemi vërejtur se çdo rritje që është bërë në këto kategori është bërë në dëm të kategorisë për investime kapitale që do të thotë se kemi mundësi më pak për investime kapitale, për subvencionet në bujqësi 170,000€ të ndahen për bujqësi me të vërtetë janë shumë pak dhe kërkoj që të rritet kjo shumë në përgatitjen e  buxhetit, projektet  e infrastrukturës publike vazhdojnë të jenë të grupuara dhe qytetari vazhdon që mos të dijë se a do të ndertohet rruga e ti apo jo, ka pak mjete për ndërtimin e kanalizimeve e të gjitha e dimë se komuna jonë ka shumë probleme e mungesën e kanalizimeve, tek urat 50,000€ dhe për disa projekte tjera ka shumë pakë mjete, janë planifikuar edhe një rezervë prej 250,000€ pse nuk i planifikoni obligimet kontingjente në mënyrë që mos të  ti humbim mjetët si rezultat i  opinionin të auditorit  sepse ju po e dini se mjetet po tërhiqen nga thesari me përmbarues. Për zjarrfikësit po e shohë se nuk ka mjete në kapitale për blerjen mjeteve të nevojshme në mënyrë që të fuqizohet ky sektor.
Kryetari ka premtuar se do të merret me projektin e  zgjerimit të rrugës Fshajë Rogovë e cila është një rrugë e frekuentuar dhe  është shumë e ngushtë ku edhe po shkatohen aksidente  të shpeshta në këtë rrugë , për 10.000€ e ndara për rini unë nuk o kuptoj se çka do të bëjnë rinia me këtë shumë. Nëse keni dëshirë që ky dokument të përkrahet edhe nga ne duhet të futen në këtë dokument edhe këto shqetësime .
znj. Diana Qarkagjia: Ne  e kemi themeluar më herët këshillin arsimor i cili kishte për detyrë që ti shqyrtoj dhe analizoj të gjitha shqetësimet në fushën e arsimit, dhe tani nuk e di se çka është bërë me të, ky këshill do të kontribuonte në zvogëlimin  numrit prej 230 punëtorëve sepse nuk është mirë të kërkojmë nga këtu me zvogëlim e numrit të arsimtarëve por ky numër nuk e rrit apo nuk e përmirëson cilësinë e arsimit. Një praktik që ka qenë duke u zvogëluar klasat dhe duke dalë mësuesit në pension mos të zëvendësohen më punëtorë të ri kjo do të ishte mundësi  e mirë për zvogëlimin e numrit të punëtorëve. Kemi raste kur kolegët tonë kanë kërkuar që ti plotësohet norma e orëve ka marrë përgjigjeje nga DKA se nënshtroju konkursit sepse është i hapur e kjo nuk është në rregull. Numri i profesorëve të fizikës dhe të matematikës po bije shumë dhe nuk ka studentë që po i ndjekin këto drejtime të studimeve andaj  çfarë ka bërë Komuna për këtë çështje. 
z. Durim Halilaj: Për kategoritë ekonomike kur caktohen projeksionet për dy vitet e ardhshme nuk munden të jenë 100% të sakta por viti vijues është 100% i saktë, sepse kur është marrë vendimi me u rrit njësia koeficientit për pagat menjëherë ka ndryshuar kategoria a pagave me mbi 3 milion dhe kjo i ka dëmtuar kategorinë subvencioneve, për bashkëfinancim nuk ka mundësi me e planifikua shpërndarjen e bashkëfinancimeve për vitin 2027 sepse nuk janë marrëveshjet e lidhura, për shërbimet rezidenciale, Komuna e Gjakovës pa na ardhur kjo Qarkore buxhetore ne e kemi planifikuar ndërtimin e shtëpisë për personat e moshuar, ndërsa për HANDIKOS ne e kemi të ndërtuar dhe ne këto mjete duhet të diskutojmë me Ministrinë dhe ti orientojmë në tjetër  projekt, ndërsa për shtëpinë për mbrojtje të fëmijëve ne në ketë vit e kemi në procedura të tenderimit, për numrin  punëtorëve  të arsimit në qarkoren e parë na ka ardhur se sa ka numrin tepricë të pontëve në arsim por në qarkoren e dytë i kanë mbuluar edhe këtë numër në këtë vit për herë të parë Mistria e ka praktikuara një formulë tjetër ku ka kërkuar që vlera të mbulohet nga Grandi i përgjithshëm, komuna e Gjakovës i ka të ingjizuara të gjitha rrugët qoftë publike apo private, dhe të gjitha rrugët në bashkësi lokale q tenderohen e kanë kodin e vet i ka koordinatat e veta, në vazhdimësi keni thënë për rini se po i ndani vetëm nga 10,000 në këtë vit kemi vendosur që të planifikohen 400,000€ për renovimin e  Qëndresë Rinore , për shpronësimet ne i kemi kryer të gjitha procedurat për daljen për Pejë dhe të gjitha shpenzimet për shpronësime planifikohen tek drejtoria për Kadastër.

znj. Shqipe Fejza: Unë e kamë vërejtur se në shkollat ton të mesme ka punëtor që e ka kontratën e plotë për 20 orë e punon vetëm 6 orë e nëse kjo është e shumëfishuar normal që ndodh kjo, tek kodet 10,11,12 u tha nga z. Tafarshiku  me i hekë këto mjete e unë po them se nuk ka nevojë sepse komuna jonë është eksperte me i fillua punimet në këtë vit e me i përfundua pas tri viteve, pjesa tjetër për lumin në kodin 14 rregullimi shtrati të lumit në Botushë e keni ndarë buxhetin në vitin 2026 e unë këtë po e shoh si fushatë elektorale sepse edhe në vitet e kaluara janë ndare mjete dhe është punuar një pjesë, për furnizimi me autocisterna për zjarrfikësit në 2027 pse është shtyre nga 2026 pra për një vit.
Kryetari: Po ju rikujtoj disa nga projektet më të mëdha sepse janë projekte më të vogëla që janë me qindra rruga Nënë Tereza ka fillua në vitin 2019 dhe ka përfunduar në vitin 2019, Qendra e qytetit komplet rehabilitimi i qendrës e nisur në Tetor të vitit 2023 e  përfunduar në Maj të vitit 2024, dalja për Pejë segmenti nga Gjykata e deri tek Comodita e filluar në vitin 2023 në vjeshtë dhe e përfunduar në vitin 2024 segmenti tjetër nga comodita e deri në Osek e nisur në vitin 2024 dhe e përfunduar në 2024, projektet që nuk kanë qenë të buxhetuara nga komuna ato kanë zgjatur, rruga për Dollc ka zgjatur qe 6 vite dhe nuk po ju pengon nuk po e përmendni fare, Dalja për Rek të Keqe  ka filluar dhe është përfunduar brenda planifikimit dhe janë me qindra projekte të tjera ,
Kryesuesja: E nderuara znj Shqipe është hera e tretë që po të tërhiqet vërejtja për diskutim nga vendi dhe pengim të kryetarit që po flet në foltore 
Kryetari: Pse asnjëri  nuk po e ngitni zërin për rrugën  për Dollc 52 milion euro kanë qenë të ndara në Buxhetin e  Kosovës për këtë rrugë në vitin 2019 me kontratë me u krye për  tri vite dhe në 2020 janë hekë komplet këto mjete nga ky projekt dhe është ndalë puna, në fund të vitit 2020 qeveria Hoti i ka buxhetuar edhe një herë dhe në pranvera të vitit 2021 është arërdhë përsëri qeveria Kurti 2 dhe i ka hekë ato mjete edhe një herë kjo është  e vërteta dhe ka dal e ka thënë se ka probleme shpronësimi kjo hiq nuk është e vërtetë sepse nga vitit 1979 nga pika e zezë janë shpronësuar 11 metra trup i rrugës nga vija e asfaltit që do të thotë trupi i rrugës është 22 metra e shpronësuar.

z. Ngadhnjim Dana: Krahasimet që u bënë për rrugën Gjakovë Dollc mundemi me e krahasua me rrugën që e kemi projektua ne që është rruga Kijevë-Zahaq e këtë Gjakovë Dollëc e ka projektuar AAK-ja në atë kohë ish ministri Pal Lekaj. U tha nga drejtori i financave që ky projeksion është bërë në bashkëpunim me kryetarët e Bashkësive Lokale e kjo nuk është e vërtete por është bërë ashtu si e tha kryetari që është bërë  në bashkëpunim me kryetarët e nëndegëve të AAK-së, e kjo vërtetohet se edhe sot por e ka thënë në vazhdimësi Kryetari se infrastruktura rrugore u përfunduar dh nëse e shohim në projeksionet e vitit 2026 mbi 70% të prekjeve kapital janë infrastrukturë, tek burimi i financimit dyshoj se këto projeksione janë të sakte e kjo është gjetur edhe nga Auditorit , u than nga kolegët se është kritik përgjithësimi i kategorive   
Kryetari: Kur e mora shembullin e rrugës që është duke e ndërtuar Lika e mora me qellim për me ju tregu se sa kohë merr me  e ndërtuar një urë për 3 deri në 4 muaj e ka ndërtuar, nëse e merr shembull të mirë rrugën Kijev Sahaq vetëm 3 kilometra të kompanisë Lika janë ka punohen të tjerat janë të ndalura ju e shiheni këtë sepse  udhëtoni për Prishtinë veç shikon se a ka ndonjë makinë që po punon në ato segmente të gjitha ato që janë të kontraktuara nga Qeveria janë të ndaluara, Komplet segmenti Gjakovë Dollcë është ndërprerë dhe është ri konstruktuar pra jemi duke fol për një projekt që është që 6 vite e që 5 vite është e njëjta qeveri , Qeverisja Haradinaj e ka lënë këtë projekt të buxhetruar e të kontraktuar me 52 milion euro në KAB mos e harroni këtë .
 znj. Shqipe Fejza: Po ju rikujtoj rrugën Bardhyl Çaushi e cila ka zgjatur 3 vite dhe keni harruar se deleshin qytetarët e ta shtronin rrugën me laminat, tjetra është Skënderbeu që ka mbete mbi një vit e gjysmë dhe unë kamë fakte për këto që po i them.
Kryetari: Rruga Bardhyl Çaushi ka qenë e kontraktuar në vitin 2017 pa u zgjedhë unë Kryetar i Komunës, kontrata me firmën e caktuar ka qe në e lidhur 7 muaj pa ardhë unë kryetar i komunës por që nuk është dhënë urdhëresa për me punua e kjo ka ndodhur për shkak se nuk ka pasur Buxhet dhe në vitin 2017 është aprovuar  buxheti në Shtator dhe në atë buxhet nuk është paraparë askund rruga Bardhyl Çaushi, kur kemi ardhur ne  në pushtet nuk e kemi shkëputur kontratën por e kemi buxhetruar dhe e kemi dhënë urdhëresën me punua firmës, pastaj kur e ka kryer asfaltimin është punuar jo sipas standardeve dhe e kemi urdhëruar firmën që ta ri asfaltohet dhe kështu ka ndodhur, për rrugën Skënderbeu po ju lutna të gjithëve nga ju që ti shikoni dokumentet sepse janë të gjitha publike e ekziston dokumenti se kur është aprovuar Buxheti për këtë projekt kur është kontraktuar kompania në cilën ditë është dhënë urdhëresa për punë dh enë cilën ditë është përfundua projekti e është bërë pagesa krejt këto kanë ndodhur brenda 4 muajve e jo 4 viteve që u tha nga znj. Shqipja.  
Kryesuesja: Meqenëse nuk ka diskutime të tjera, E Qes në Votim miratimin e Kornizës Afatmesme (Buxhetore) e Shpenzimeve (KAB) 2026-2028, Kush Është: Për, Kundër, Abstenim.

Nga anëtarët e pranishëm të Kuvendit të Komunës  u votua kështu: 16 pro, 11 kundër dhe 0 abstenim, pas  votimit të bërë u miratua ky:
VENDIM

Për miratimin e Kornizës Afatmesme (Buxhetore) të Shpenzimeve  2026 -2028.
1. Miratohet Korniza Afatmesme (Buxhetore) Shpenzimeve për vitin 2026-2028, në kufijtë preliminar të Buxhetit Komunal të Komunës së Gjakovës për periudhën 2026–2028 e propozuar nga Drejtoria për Buxhet dhe Financa.

2. Pjesë përbërëse e këtij vendimi është Korniza (Buxhetore) e Shpenzimeve 2026–2028, dhe Buxhetimi i Përgjithshëm Gjinor (BPGJ) 2026.

3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës.

4. Pika e katërt e rendit të ditës: Shqyrtimi dhe miratimi i marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë.

Kryesuesja: Për këtë pikë të rendit të ditës e kemi Shqyrtimi dhe miratimi i marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë prezent e kemi Kryetarin e Komunës  të cilin e  ftojmë që ta merr fjalën.
Kryetari: Për këtë pikë e kemi miratimin e marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë, nisma është miratuar nga Kuvendi i Komunës me vota unanime dhe në këtë javë e kemi nënshkruar edhe Nismën e Bashkëpunimit janë kryer të gjitha procedurat sipas legjislacionit në Fuqi andaj ju ftoj që në mënyrë unanime ta votojmë ketë marrëveshje për bashkëpunim me Bashkinë Lezhë.
Kryesuesja: E hapi diskutimin për këtë pikë të rendit të ditës .

Meqenëse nuk ka diskutime të tjera, E Qes në Votim miratimin i marrëveshjes së Bashkëpunimit komunal ndërkombëtar me Bashkinë Lezhë Republika e Shqipërisë, Kush Është: Për, Kundër, Abstenim.

Nga anëtarët e pranishëm të Kuvendit të Komunës  unanimisht u Votua pro kësaj pike, pas  votimit të bërë u miratua ky:
V E N D I M

1. Miratohet Marrëveshja për Bashkëpunim Komunal Ndërkombëtar në mes të Komunës së Gjakovës dhe Bashkisë së Lezhës Republika e Shqipërisë .
2. Pjesë përbërëse e këtij Vendimi është marrëveshja e Bashkëpunimin Komunal Ndërkombëtar në mes të Komunës së Gjakovës dhe Bashkisë së Lezhës Republika e Shqipërisë, e nënshkruar nga Kryetari i Komunës së Gjakovës dhe Kryetari i Bashkisë së Lezhës. 
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.

5. Pika e pestë e rendit të ditës: Propozim Vendimi për mbështetje financiare të  Klubit të Futbollit KFC ”Vëllaznimi”.  
Kryesuesja: Për këtë pikë të rendit të ditës e kemi Propozim Vendimin për mbështetje financiare të  Klubit të Futbollit KFC ”Vëllaznimi”,  prezent e kemi Kryetarin e Komunës   të cilin e  ftojmë që ta merr fjalën.
Kryetari: Ky propozim Vendim për mbështetje financiare të  Klubit të Futbollit KFC ”Vëllaznimi” është me qëllim të mbështetjes së Klubit, jemi të detyruar ta kalojmë përmes Kuvendit për shkak të shumës së mjeteve që planifikohet me ju nda, janë kaluar të gjitha proceduarat e thirrjes publike i keni edhe dokumentet e komisionit  andaj ju kërkoj që ta votoni unanimisht.
Kryesuesja: E hapi diskutimin për këtë pikë të rendit të ditës .

Kryesuesja: Meqenëse nuk ka diskutime të tjera, E Qes në Votim miratimi Vendimi për mbështetje financiare të  Klubit të Futbollit KFC ”Vëllaznimi” sipas propozim vendimit dhe rekomandimit të komisionit vlerësues, Kush Është: Për, Kundër, Abstenim.
Nga anëtarët e pranishëm të Kuvendit të Komunës  unanimisht u Votua pro kësaj pike, pas  votimit të bërë u miratua ky:
V E N D I M

1. Aprovohet Propozim-Vendimi i Kryetarit të Komunës  për mbështetje Financiare  në vlerë prej 40,000 €  për Klubin e  Futbollit KFC  “Vëllaznimi” nga Gjakova.

2. Mjetet financiare të cekura në pikën 1 të këtij vendimi të rekomanduara nga komisioni vlerësues sipas thirrjes publike për Projektet /programe të OJQ-ve në fushën e Sportit në Komunën e Gjakovës, do të shfrytëzohen për mbulimin e shpenzimeve të aktiviteteve të këtij Klubi. 

3. Shuma e mjeteve financiare sipas pikës 1 të këtij vendimi do të ndahen nga Kategoria e Subvencioneve të Drejtorisë për Kulturë, Rini dhe Sport të Komunës së Gjakovës nga Kodi Buxhetor 21/632/85016/200/00000/0820  në vlerë prej 40,000€. 
4. Obligohen Organet e Administratës Komunale për kryerjen e të gjitha procedurave në harmoni me të gjitha aktet Ligjore dhe nënligjore në fuqi, për ekzekutimin e mjeteve Financiare sipas pikës 1 të këtij vendimi.

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në faqen zyrtare të Komunës.

6. Pika e gjashtë e rendi të ditës: Propozim Vendimi për mbështetje financiare të  Klubit të Basketbollit  KB  ”Vëllaznimi” Meshkuj.  
Kryesuesja: Për këtë pikë të rendit të ditës e kemi Propozim Vendimi për mbështetje financiare të  Klubit të Basketbollit KB  “Vëllaznimi” meshkuj  prezent e kemi Kryetarin e Komunës   të cilin e  ftojmë që ta merr fjalën.
Kryetari: Edhe për këtë pikë është e njëjta situatë klubi i basketbollit garon në Super ligë dhe ka më shumë shpenzime andaj edhe për ketë propozim kërkoj mbështetjen unanime .  
Kryesuesja; E hapi diskutimin për këtë pikë të rendit të ditës .

Kryesuesja: Meqenëse nuk ka diskutime të tjera, E Qes në Votim miratimi Vendimi për mbështetje financiare të  Klubit të basketbollit KB ”Vëllaznimi” meshkuj sipas Propozim Vendimit dhe rekomandimit të komisionit vlerësues, Kush Është: Për, Kundër, Abstenim.

Nga anëtarët e pranishëm të Kuvendit të Komunës  unanimisht u Votua pro kësaj pike, pas  votimit të bërë u miratua ky:
V E N D I M

1. Aprovohet Propozim-Vendimi i Kryetarit të Komunës për mbështetje Financiare në vlerë prej 24,000 €  për Klubin e Basketbollit KB “Vëllaznimi” Meshkujt nga Gjakova.

2. Mjetet financiare të cekura në pikën 1 të këtij vendimi të rekomanduara nga komisioni vlerësues sipas thirrjes publike për Projektet /programe të OJQ-ve në fushën e Sportit në Komunën e Gjakovës, do të shfrytëzohen për mbulimin e shpenzimeve të aktiviteteve të këtij Klubi. 

3. Shuma e mjeteve financiare sipas pikës 1 të këtij vendimi do të ndahen nga Kategoria e Subvencioneve të Drejtorisë për Kulturë, Rini dhe Sport, e Komunës së  Gjakovës nga Kodi Buxhetor 21/632/85016/200/00000/0820  në vlerë prej 24,000€. 
4. Obligohen Organet e Administratës Komunale për kryerjen e të gjitha procedurave në harmoni me të gjitha aktet  Ligjore dhe nënligjore në fuqi, për ekzekutimin  e mjeteve Financiare sipas pikës 1 të këtij vendimi.

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në faqen zyrtare të Komunës.
7. Pika e shtatë e rendit të ditës: Raporti i Kryetarit mbi gjendjen ekonomiko-financiare dhe  zbatimi i planeve Investuese në Komunën e Gjakovës  për periudhën Janar-Qershor 2025.
Kryesuesja: Për këtë pikë të rendit të ditës e kemi Raporti i Kryetarit mbi gjendjen ekonomiko-financiare dhe zbatimi i planeve Investuese në Komunën e Gjakovës për periudhën Janar-Qershor 2025, prezent e kemi Kryetarin e Komunës   të cilin e  ftojmë që ta merr fjalën.
Kryetari: Lidhur me këtë pikë ne folëm edhe në pikat paraprake sidomos në atë tek pyetjet për ekzekutivin por ajo që duhet me e përmend është se Komuna e Gjakovës investimet i ka kryer sipas planifikimit edhe sipas planit të punës së Prokurimit 22 projekt të rrugëve në fshatra që janë në procedurë të prokurimit, gjithashtu e kemi edhe vazhdimin e projektit të lumit Krena, projekti i liqenit të Erenikut është në procedura, jemi në rrugë të mirë të të hyrave vetanke tani jemi në tejkalim të planifikimit që mundemi me u gjete në një situatë tjetre të investimeve, në komunën e Gjakovës është duke u punuar në Rrugën Tranzit, në rrugën Bujar Roka, në shtratin e  Lumit Llukac pjesa e epërme e lumit Krena, stadiumi i qytetit është duke u punuar dhe në shumë projekte të tjera.
Kryesuesja: E hapi diskutimin lidhur me këtë pikë . 
z. Ali Tafarshiku: Fatkeqësisht përmbajtja fizike e këtij raporti me tabela gjysmë të radhitura e me gabime teknike po na krijojnë vështirësi në krijimin e qëndrimeve tona, nëse e marrim për bazë atë që na tha kryetari normalisht se artikulimi është i mirë por këtu nuk po e shoh ndonjë informatë përmbajtjesore sa i përket veprimtarive të drejtorive, për atë që u tha mos me e përdor foltoren për fusha këtu u fol e u bë fushat edhe përtej kufijve të Gjakovës andaj kjo nuk është e drejtë. E tash kryetari se për disa projekte të caktuara ka pasur ngecje, kryetari i ka bërë disa premtime në dy mandate e në raport tani nuk po i shohim, i keni premtuar qendrat e  grumbullimit i keni premtuar pishinat olimpike i keni premtuar kabinetet informative këto në vazhdimësi po mungojnë, në aspektin e Zhvillimit Ekonomik fatkeqësisht mbesim duke u shty me nivelin qendrorë sepse qe 7 vite e keni proklamuar Zonën e lirë amerikane dhe ende asgjë në këtë drejtim por bizneseve ju keni shtuar edhe takën në firmë dhe duke u bërë nga komunat e vetme që e kanë këtë taksë. 
Kryetari: Nuk është hera e parë që kur vjen kjo kohë bëhet fushatë dhe është mirë që të jemi tolerantë për këtë dokument ju kërkoj falej dhe me vjen keq që ju ka ardhur kështu nuk ka rëndësi i kujt është gabimi por nuk është dashur që të vijë kështu ju e dini se ka shumë projekte të mëdha që kanë ndodhur në komunën e  Gjakovës dhe janë shumë projekt që janë duke u zhvilluar dhe ka shumë projekte që nuk kanë qenë në premtime elektorale por janë realizuar, për Zonën ekonomike Amerikane ju e dini se në vitin 2018 Qeveria e Kosovës ka marrë vendim me i shpronësua 800ha tokë në pronësi të AKP-së në Rezinë për Zonën ekonomike Amerikane unë e kamë kërkuar atë lokacion sepse na lidhet me pjesën e  infrastrukturës , në vitin 2019 qeveria e Kosovës i ka ndarë 8 milion euro për me i investua në atë zonë, por pas vitit 2029 me 3 qeveri nuk është bërë asgjë në atë zonë sepse edhe toka është në rone të Qeverisë, me dhjetar herë ju kamë shkruar për me e operacionalizu atë zonë dhe asnjëherë nuk kemi marrë përgjigjeje as pozitive as negative , kur e kemi punuar hartën Zonale nuk na u është miratuar dhe kanë kërkuar që të hekët kjo pjesë nga harta zonale dhe për këtë arsye kemi vonuar gati dy vite.
Kryesuesja: Meqenëse nuk ka diskutime, e mbylli diskutimin për këtë pikë 

8. Pika e tetë  e renditët ditës: Shqyrtimi i raportit rreth aktiviteteve të KKSB-së.
Kryesuesja: Për këtë pikë të rendi të ditës e kemi Shqyrtimi i raportit rreth aktiviteteve të KKSB-së. prezent e kemi Kryetarin e Komunës të cilin e  ftojmë që ta merr fjalën.
Kryetari: Sa i përket Aktiviteteve të Këshillit Komunal për Siguri në Bashkësi (KKSB) në 6 mujorin e  fundi të vitit të kaluar i kemi pasur disa probleme me KKSB-në me mungesë të kuorumit pastaj takimet kanë vazhduar dhe janë mbajtur mbledhjet sipas planit dhe agjendës ky këshill më tepër koncentrohet në çështjet e sigurisë siç janë Policia, FSK-ja Emergjencat Shoqërinë civile, bashkësitë fetare e të tjerë unë i falënderoj të gjithi për kontributin e  dhënë në punën e  këtij këshilli . 
Kryesuesja: E hapi diskutimin lidhur me këtë pikë . 
z. Ali Tafarshiku: U tha edhe nga kryetari se ky mekanizëm nuk e ka fuqinë ekzekutive por në kudër të kompetencave të tije kërkojmë që të angazhohen akterët që janë kompetent siç janë Policia e Kosovës institucionet Shëndetësore, përfaqësuesit e shëndetit mendor në lidhje me numrin e  madh të përdoruesve të narkotikëve sepse është shqetësuese që në nivel vendi Gjakova është e  renditura e dyta, e sidomos kur e dimë se përdoruesit janë mosha e re sidomos nxënësit e shkollave të mesme, në Qytet ka shumë objekte që munden me u përdor nga këta individ e deri më tani nuk i kemi pasur ndonjë veprim për mbylljen e këtyre objekteve andaj novitet një angazhim në këtë drejtim.
Kryesuesja: Meqenëse nuk ka diskutime të tjera e shpalli të mbyllur diskutimin për ketë pikë të rendit.  

9. Pika e nëntë e renditët ditës: Raporti i Monitorimit dhe Vlerësimit të  Planit Zhvillimor Komunal dhe Hartës Zonale Komunale.
Kryesuesja: Për këtë pikë të rendi të ditës e kemi Raporti i Monitorimit dhe Vlerësimit të  Planit Zhvillimor Komunal dhe Hartës Zonale Komunale, prezent e kemi udhëheqësen e sektorit në  Drejtorinë për  Urbanizëm dhe Mbrojtje të Mjedisit znj Elida Bejtullahu të cilën e  ftojmë qeta merr fjalën.

znj Elida Bejtullahu: Është hera e parë që ne raportojmë për dokumentet e planifikimit hapësinor  nuk e kemi pasur obligim ligjor dhe meqenëse është hera e parë ju kemi bërë një dokument të përmbledhur për zbatimin e  këtyre dy dokumenteve. Ky raporte është raport kuantitativ pra nuk është një raport kualitativ sepse është hera e parë dhe nuk kemi mundur të bëjmë ashtu siç kërkohet. Vlerësimet vjetore do të dalin pas 4 viteve dhe me pa se ku jemi të saktë. Për vitin 2025 ne kemi filluar që të kërkojmë nga drejtoritë të na japin raporte vjetore për realizimin e dokumenteve të planifikimit dhe pastaj ne të japim rekomandime të sakta që raportimi me qenë i saktë. Ne nuk kemi arrit të kemi një prerje të gjendjes që ne të dalim me të dhënat e sakta edhe për raportin e  përformancës. Element tjetër është se paketa e plani të veprimit përmban edhe projekte që janë në kompetencë të nivelit qendror siç është transporti hekurudhor ose edhe projektet tjera ose edhe ato të trashëgimisë kulturore. Sipas ligjit Planin Zhvillimor Komunal është strategji për 8 vitet e ardhshme që qon deri te vizioni i Qytetit ndërsa Harta Zonale është mekanizëm është  një paket e veglave që ligji e ka laju që çdo 4 vite të rishikohet dhe thotë se nëse 40% e qëllimeve janë arritur nuk e ndërron Hartën Zonale, si dhe për pyetjen e  numrin e lejeve të dhëna unë jam përgjigjur se lejet e dhëna kanë qenë në bazë të procedurave që janë nisur me dokumentet e kaluara   
Kryesuesja: E hapi diskutimin lidhur me këtë pikë. Meqenëse nuk ka diskutime të tjera e shpalli të mbyllur diskutimin për ketë pikë të rendit.  
10. Pika e dhjetë e rendit ët ditës: Raporti vjetor i N.P.L “Stacioni i Autobusëve” në Gjakovë për vitin
Kryesuesja: Për këtë pikë të rendit të ditës e kemi Raporti vjetor i N.P.L “Stacioni i Autobusëve” në Gjakovë për vitin , prezent e kemi kryesuesin e  Komisionit Komunal të aksionarëve z. Flamur Fetahaj   të  cilin e  ftoj që ta merr fjalën .

z. Flamur Fetahaj: Ndërmarrja  N.P.L “Stacioni i Autobusëve” në Gjakovë është në rrugë të drejtë për ti rritur të hyrat dhe është në rrugën e stabilizimit dhe arsyeja pse nuk ka një rritje të madhe të të hyrave është sepse ka tri rrugë të hyrave nga Pereonizimi, nga qiratë dhe nga Parkingu, por megjithatë është në rrugë të mirë për tu stabilizuar, krahasim me të hyrat e vitit të kaluar është mbi 18% më shumë e që është diçka pozitive, me këtë buxhet të ndërmarrjes janë rritur pagat e punëtoreve dhe këtu dua ta falënderoj Komunën e Gjakovës që në vitin e kaluar janë paguar mbi 300,000 € që ndërmarrja i ka pasur borxh ndaj ATK-së dhe tani e kemi edhe një shumë por edhe për këtë e kemi zotimin e Kryetarit që do të shlyhen këto obligime. Në vitin e kaluar Komuna e Gjakovës e ka nënshkruar një marrëveshje mirëkuptimi për bashkëfinancimin e projektit renovimi i objekti të NPL-Stacioni i Autobusëve në vlerën prej 156,000 €, ku nga kjo vlerë 36,000 € janë investim i komunës të tjerat nga Ministria e Zhvillimit Rajonal, në këtë rast e falënderojmë z. Ali Tafarshiku që ka kontribuar në këtë drejtim ku me këtë projekti është rinovuar ky objekt dhe po ju tregoj se tani në javën që po vije do të nënshkruhet edhe një marrëveshje tjetër po me Ministrin e Zhvillimit Rajonal që është projekti i fazës së dytë në vlerë prej 350,000 € që do të bëhet renovimi komplet i objektit të kësaj ndërmarrje .
Kryesuesja: E Hapi diskutimin për këtë pikë të rendit të ditës

z. Ali Tafarshiku: Unë i kamë rezervat e mija tek funksionimi i ndërmarrjeve është njëra nga ndërmarrjet me më pak politika zhvillimore dhe më vjen keqe që kryetari nuk është këtu ne kemi kërkuar në vazhduesi zgjerime të shërbimeve të ndërmarrjes kemi kërkuar që Parkingjet ti ipen në menaxhim ndërmarrjes dhe tani ato parkingje janë dhënë në shfrytëzim operatorëve të ndryshëm, potencial tjetër është funksionalizimi i garazhës së autobusëve që sot fatkeqësisht aty janë vetëm ato pishat e vitit të ri .
z. Flamur Fetahaj: Në gjendje jo të mirë nuk është vetëm Stacioni i Autobusëve në Gjakovë por është në tërë territorin e  Kosovës andaj ne  dimë se komuna është kujdesur për këtë ndërmarrje duke i mbuluar obligimet ndaj ATK-së ku vetëm në vitin e kaluar i ka paguar mbi 300,000€ dhe sa i përket të hyrave kjo ndërmarrje në vazhdimësi është duke i rritur të hyrat , për sa i përket parkingjeve të komunës është ide e mirë dhe duhet të  shikojmë modalitete edhe për garazhëne e Autobusëve jemi duke shikuar mundësit që të gjejmë një zgjidhje për këtë hapësirë .
Kryesuesja: Meqenëse nuk ka diskutime të tjera e shpalli të mbyllur diskutimin për ketë pikë të rendit.  

11. Pika e njëmbëdhjetë e rendit të ditës: Të Ndryshme. 

Kryesuesja: Për këtë pikë të rendit të ditës kemi të ndryshme, po ju njoftoj se para disa ditësh unë e kamë marrë një emali zyrtar që dy anëtar të Kuvendit nga radhët e subjektit politik PSHDK- kanë kaluar në Grupin e AAK-së dhe ne i kemi marrë të gjitha veprimet që të ju sigurojmë vend në listën e  anëtareve të AAK-0së sipas dëshirës dhe kërkesës ës tyre. E hapi Diskutimin nëse dikush e donë fjalën. 

Meqenëse  nuk ka diskutime e shpalli të mbyllur këtë mbledhje dhe mirë u takofshim në takimet e radhës .
Mbledhja përfundoj në ora 13:00.
  Procesmbajtës                                                                                                 Arbënesha Kuqi

  ____________                                                                                                 ________________

Burim Bajrami                                                                                                    Kryesuesja[image: image4.png](4

